
050116 – “Tarix müəllimliyi” ixtisasının qısa təsviri 
 

       Tarix müəllimliyi keçmişin yazılı sənədlərdə göstərildiyi kimi tədqiqi və bu günün 
sabaha düzgün ötürülməsi ilə əlaqəli olan ixtisasdır. Tarix müəllimliyi ixtisasında təhsil 
almağın üstün cəhəti odur ki, həm tarix üzrə əsaslı biliklərə yiyələnir, həm də xalqın sosial 
yaddaşından, uğurlarından, qələbələrindən, faciələrindən və məğlubiyyətlərindən gələcək 
nəsillərə bəhs etmək imkanı əldə edir, dünyada və cəmiyyətdə baş verən tarixi prosesləri 
səbəb-nəticə əlaqələri zəminində təhlil etmək, qiymətləndirmək bacarıqlarını və vərdişlərini 
qazanmış olursan. Tarix müəllimliyi ixtisası üzrə təhsil proqramını mənimsəyən məzunlar 
ixtisas biliklərindən əlavə, aşağıdakı bir sıra ümummədəni və peşə kompetensiyalarına 
(səriştələr) yiyələnirlər: 

- Şagirdləri vətənpərvərlik, vətənə məhəbbət, Azərbaycan dövlətçiliyinə,      
Azərbaycançılığın təməl prinsiplərinə sədaqət, ümummilli və bəşəri tarixi-mədəni dəyərlərə 
hörmət ruhunda tərbiyə etmək. 

 - Azərbaycanın və dünyanın ən mühüm tarixi hadisələrini, tarixi şəxsiyyətlərinin, 
mədəni nailiyyətlərini qiymətləndirməyi bacarmaq. 

 - Keçmiş və müasir hadisələri müqayisə etməklə bu günumüzün ictimai-siyasi 
proseslərini başa düşmək. 

 - Dünya xalqları, onların soykökü, yerləşmə arealları haqqında məlumatlara 
yiyələnmək.  

 - Müxtəlif dinlərə tolerantlıq nümayiş etdirmək. 
 - Hadisə və prosesləri öz baxışları ilə qiymətləndirmək. 
 - Tarixi tədqiqatların müasir vəziyyətini və perspektivlərini öyrənmək və s. 
       Bu ixtisas üzrə bakalavr dərəcəsini almaqla orta ümumtəhsil məktəblərində, 

müxtəlif tədris mərkəzlərində və hazırlıq kurslarında, liseylərdə, orta ixtisas təhsili 
müəssisələrində (kolleclər), magistr dərəcəsini almaqla isə həm də universitetlərdə tarix 
müəllimi kimi işləmək imkanı qazanılır. 

      İxtisas üzrə təhsil proqramının normativ mənimsəmə müddəti 4 ildir. 
      MDU-da bu ixtisas üzrə magistr dərəcəsi də almaq mümkündür. 
 
 
 
 
 
 
 
 
 
 
 
 
 
 
 
 
 
 
 
 
 
 
 

 


